
Бо қарори Шурои нозирони  
Хазинаи суғуртаи амонату  

пасандозҳои Тоҷикистон №2  
аз «15» апрели с.2025 

тасдиқ шудааст 
 

 
 

Низомнома оид ба сиёсати назорати дохилӣ дар 
Хазинаи суғуртаи амонату пасандозҳои Тоҷикистон 

 
Низомнома оид ба сиёсати назорати дохилӣ дар Хазинаи суғуртаи амонату 

пасандозҳои Тоҷикистон (минбаъд - Низомнома) мутобиқи моддаи 40(1) Қонуни 
Ҷумҳурии Тоҷикистон «Дар бораи суғуртаи амонату пасандозҳо» таҳия гардида, он 

мақсад, вазифа, принсип ва самтҳои асосии сиёсати назорати дохилиро дар Хазинаи 
суғуртаи амонату пасандозҳои Тоҷикистон (минбаъд - Хазина) муайян менамояд. 
 

1. Муқаррароти умумӣ 

1. Сиёсати назорати дохилӣ ба таъмини самаранокии фаъолияти молиявию 

хоҷагидории Хазина ҷиҳати ноилгардӣ ба ҳадафҳои стратегӣ, нигоҳ доштани 
дороиҳо, таъмини дурустии ҳисоботи молиявӣ, риояи талаботи санадҳои меъёрии 

ҳуқуқӣ, инчунин ба баланд бардоштани самаранокии равандҳои идоракунии хавфҳо 
ва идоракунии корпоративӣ равона карда шудааст. 

2. Дар Низомномаи мазкур мафҳумҳои асосии зерин истифода мешаванд: 
- назорати дохилӣ дар Хазина - раванде, ки ба таъмини фаъолияти 

самараноки корӣ, иҷрои вазифаҳо ва ноил шудан ба ҳадафҳои пешбинишуда дар 
Хазина равона гардидааст; 

- назорати молиявӣ - назорате, ки ба таъмини эътимоднокӣ ва пуррагии 
ҳисоботи молиявӣ, инчунин риояи қоидаҳо ва меъёрҳои молиявӣ равона шудааст; 

- назорати амалиётӣ - назорате, ки ба таъмини самаранокӣ ва самарабахшии 

равандҳои амалиётӣ равона шудааст; 
- идоракунии хавфҳо - раванди муайянкунӣ, арзёбӣ ва кам кардани хавфҳои 

марбут ба фаъолияти Хазина; 
 - Шурои нозирон - мақоми олии идоракунии Хазина, ки барои роҳбарии 

стратегӣ ва назорати умумии фаъолияти Хазина масъул аст; 
 - аудитори дохилӣ – корманди штатии Хазина, ки аудити дохилии Хазинаро 

амалӣ менамояд. 
 

2. Мақсад ва вазифаҳои назорати дохилӣ 

3. Назорати дохилӣ бо мақсадҳои зерин амалӣ карда мешавад: 

- ҳифзи дороиҳои Хазина аз талафот, дуздӣ ва истифодаи ғайримақсаднок; 

- таъмини эътимоднокӣ, пуррагӣ ва саривақтии таҳия ва пешниҳоди ҳисоботи 
молиявӣ, муҳосибӣ, оморӣ ва дигар ҳисоботҳо (барои истифодабарандагони берунӣ 

ва дохилӣ); 
- мутобиқати фаъолияти Хазина ба талаботи қонунгузории Ҷумҳурии 

Тоҷикистон ва санадҳои меъёрӣ; 

- баланд бардоштани самаранокӣ ва натиҷанокии равандҳои амалиётӣ; 
- муайян ва кам кардани таъсири хавфҳои ба фаъолияти Хазина алоқаманд. 

4. Барои ноил шудан ба ин мақсадҳо низоми назорати дохилии Хазина 
вазифаҳои асосии зеринро ҳал мекунад: 

- таҳия ва татбиқи тартиб ва усулҳои назорати дохилӣ; 
- гузаронидани санҷишҳои мунтазами аудити фаъолияти дохилии Хазина; 

- таҳлил ва арзёбии самаранокии низоми назорати дохилӣ; 
- омода кардани тавсияҳо оид ба беҳтар кардани низоми назорати дохилӣ; 

- омӯзиш ва огоҳ кардани кормандон дар бораи сиёсат ва расмиёти назорати 
дохилӣ; 

- мониторинги иҷрои тавсияҳо ва рафъи камбудиҳои ошкоршуда; 
- ҳисоботдиҳӣ аз рӯи натиҷаҳои назорати дохилӣ ва пешниҳоди он ба Шурои 

нозирон. 
 

3. Принсипҳо ва самтҳои асосии назорати дохилӣ 

5. Хазина принсипҳои асосии зерини назорати дохилиро роҳнамоӣ менамояд:  
- принсипи мустақилият: назорати дохилӣ новобаста аз сохторҳои амалиётӣ ва 

идоракунии Хазина амалӣ карда мешавад; 
- принсипи қонуният: тамоми фаъолият ба қонунҳои татбиқшаванда, санадҳои 

меъёрӣ ва меъёрҳои касбӣ мувофиқат мекунад; 
- принсипи муттасилӣ: назорати дохилӣ тамоми ҷанбаҳои фаъолияти Хазинаро 

фаро гирифта, ба таври муттасил амалӣ карда мешавад; 
- принсипи беғаразӣ: ҳамаи амалҳои назорати дохилӣ бояд ба арзёбии 

беғаразона ва объективӣ асос ёфта бошанд; 
- принсипи салоҳияти касбӣ: аудитори дохилӣ дорои дониш, малака ва 

таҷрибаи зарурӣ барои самаранок иҷро кардани вазифаҳои худ мебошад; 
- присипи поквиҷдонӣ: аудитор вазифаҳои худро софдилона, беғаразона ва бо 

риояи меъёрҳои ахлоқӣ иҷро карда, ба ин васила эътимодро ба раванди назорати 

дохилӣ таҳким медиҳад; 
- принсипи махфият: маълумоти махфии дар ҷараёни аудит гирифташуда ҳифз 

карда шуда, ба истиснои ҳолатҳои пешбининамудаи қонунгузорӣ ба шахсони 
бегона набояд ифшо шавад; 

- принсипи шаффофият: сиёсат ва тартиби назорати дохилӣ бояд барои ҳамаи 
кормандони Хазина фаҳмо ва дастрас бошад.  

6. Самтҳои асосии назорати дохилӣ инҳоянд:  

6.1. Назорати молиявӣ: назорати пешбурди баҳисобгирӣ, таҳия ва пешниҳоди 
ҳисоботи молиявӣ, гузаронидани санҷишҳои аудиторӣ. 

6.2. Назорати амалиётӣ: назорати самаранокӣ ва натиҷабахшии равандҳои 
амалиётӣ, риояи қоидаҳо ва расмиёти дохилӣ. 

6.3. Назорати риояи талаботи санадҳои меъёрии ҳуқуқӣ: таъмини мутобиқати 

фаъолияти Хазина ба талаботи қонунгузории Ҷумҳурии Тоҷикистон. 
6.4. Идоракунии хавфҳо: муайянкунӣ, баҳодиҳӣ, вокуниш, мониторинг ва кам 

кардани хавфҳои ба фаъолияти Хазина алоқаманд. 
 

4. Намуд, усул ва равандҳои назорати дохилӣ 

7. Дар доираи низоми назорати дохилӣ намудҳои зерини назорат татбиқ карда 

мешаванд: 
7.1. Назорати пешакӣ, ки он: 

- дар марҳилаи банақшагирӣ ва пеш аз оғози амалиёт амалӣ карда мешавад; 
- ба пешгирии риоя нагардидан ва вайронкунии қоидаҳо ва меъёрҳои 

муқарраршуда нигаронида шудааст; 
- таҳия ва татбиқи тартиб, дастурамал ва қоидаҳои аудит, инчунин омӯзиши 

кормандонро дар бар мегирад. 
7.2. Назорати ҷорӣ, ки он: 
- дар ҷараёни амалиёт ва фаъолияти ҷории Хазина дар давраи ҳисоботӣ 

гузаронида мешавад; 
- ба саривақт ошкор ва бартараф намудани норасоиҳо ва вайронкунии қоидаҳо 

ва меъёрҳои муқарраршуда равона карда шудааст; 
- мониторинги иҷрои вазифаҳо, санҷиши мутобиқати фаъолият ба стандартҳо 

ва тартиботи муқарраршударо дар бар мегирад. 
7.3. Назорати минбаъда, ки он: 

- пас аз анҷоми амалиёт ва фаъолият дар давраи ҳисоботӣ амалӣ карда 
мешавад; 

- ба арзёбии натиҷаҳо ва муайян кардани сабабҳои норасоиҳо ва вайронкунии 
қоидаҳо ва меъёрҳои муқарраршуда нигаронида шудааст; 

- гузаронидани санҷишҳо, таҳлили ҳисобот ва омода кардани тавсияҳо оид ба 
рафъи камбудиҳои ошкоршударо дар бар мегирад. 

8. Усул ва равандҳои назорати дохилӣ аз инҳо иборатанд:  

8.1. Арзёбии хавфҳо: 
- муайян ва арзёбӣ намудани хавфҳои марбут ба фаъолияти Хазина; 

- таҳия ва татбиқ намудани тадбирҳо оид ба идоракунӣ ва кам кардани хавфҳо. 
8.2. Расмиёти назоратӣ: 

 - таҳия ва татбиқи расмиёти назоратӣ, ки ба пешгирӣ, ошкор ва бартараф 
кардани қонунвайронкуниҳо равона карда шудаанд; 

- гузаронидани санҷишҳои мунтазам ва аудити фаъолияти Хазина. 
8.3. Аудити дохилӣ: 

- банақшагирӣ ва гузаронидани санҷишҳои аудитории дохилӣ ҷиҳати арзёбии 
мувофиқати фаъолияти Хазина ба санадҳои меъёрии ҳуқуқӣ, стандартҳо ва 

тартиботи муқарраршуда; 
- омодасозии ҳисоботҳо ва тавсияҳо оид ба натиҷаҳои аудит. 
8.4. Мониторинг ва арзёбӣ: 

- мониторинги доимии иҷрои расмиёти назоратӣ ва арзёбии самаранокии онҳо; 
- омода кардани ҳисоботҳо дар бораи натиҷаҳои мониторинг ва пешниҳоди 

онҳо ба Шурои нозирон. 
8.5. Омӯзиш ва иттилоотонӣ: 

- омӯзиши кормандони Хазина оид ба усулҳо ва расмиёти назорати дохилӣ; 
- огоҳ кардани кормандон дар бораи натиҷаҳои санҷиш ва аудит, инчунин оиди 

ҷорӣ намудани расмиёти нави назоратӣ. 
 

 
5. Ташкили низоми назорати дохилӣ 

9. Масъулияти ташкил ва фаъолияти низоми назорати дохилӣ дар Хазина ба 
зиммаи Шурои нозирон ва роҳбарияти Хазина гузошта мешавад. 

10. Дар сохтори Хазина бо қарори Шурои нозирон яке аз унсурҳои назорати 
дохилӣ – аудитори дохилӣ таъин карда мешавад, ки он банақшагирӣ, аудит ва 
мониторинги нақшаи чорабиниҳоро амалӣ менамояд, инчунин аз рӯи натиҷаи 

аудитҳои дохилӣ ҳисобот омода мекунад. 
11. Аудитори дохилӣ фаъолияти худро мутобиқи қонунгузории Ҷумҳурии 

Тоҷикистон, Оиннома, санадҳои меъёрии дохилӣ, дастуру супоришҳои Шурои 
нозирон, қоидаҳои бархурди манфиатҳо, одоби касбӣ ва этикаи корӣ, инчунин 

дигар санадҳои меъёрии ҳуқуқии ба иҷрои уҳддадориҳои вазифавии худ дахлдор, 
амалӣ менамояд.  

12. Аудитори дохилӣ бо назардошти вазифаҳои дар назди он гузошташуда, 
вазифаҳои зеринро оид ба назорати риояи расмиёти назорати дохилӣ иҷро мекунад: 

- дар асоси нақшаи кории тасдиқшуда аудит ва арзёбии самаранокии низоми 
назорати дохилӣ дар маҷмуъ, иҷрои қарору супоришҳои Шурои нозирон ва раиси 

Хазина; 
- аудити эътимоднокӣ, пуррагӣ ва саривақтии низоми баҳисобгирии муҳосибӣ 

(молиявӣ), инчунин ҷамъоварӣ ва пешниҳоди маълумот ва раванди ҳисоботдиҳӣ; 

- арзёбии фаъолияти идоракунии корпоративӣ дар Хазина, бо назардошти 
муайян кардани хавфҳо ва тавсияҳо оид ба такмил додани он; 

- арзёбии мақсаднокии иқтисодӣ ва самаранокии амалиётҳо ва дигар аҳдҳои аз 
ҷониби Хазина анҷомдодашаванда; 

- аудити эътимоднокии фаъолияти низоми назорати дохилӣ аз болои 
истифодаи низомҳои автоматикунонидашудаи иттилоотӣ; 

- аудити усулҳои (методҳои) истифодашавандаи таъмини бехатарии амволи 
Хазина; 

- аудити татбиқу риояи қонунҳо ва дигар санадҳои меъёрии ҳуқуқӣ, инчунин 
талаботи сиёсати баҳисобгирӣ, низомномаҳо, қарорҳо ва дастурҳои роҳбарият; 

- аудити равандҳо ва расмиёти назорати дохилӣ; 
- таҳия ва пешниҳоди ҳисобот ва таклифҳо оид ба бартараф сохтани 

камбудиҳои ошкоршуда ва додани тавсияҳо ҷиҳати баланд бардоштани 

самаранокии идоракунӣ ва равандҳои корӣ; 
- таҳия ва такмили ҳуҷҷатҳои дохилӣ, ки фаъолияти аудити дохилиро 

(методологияи аудити дохилӣ) танзим мекунанд;  
- дигар чорабиниҳое, ки дар нақшаи аудити дохилӣ ва ҳуҷҷатҳои дохилии 

Хазина пешбинӣ шудаанд. 
13. Аудитори дохилӣ ҳуқуқ дорад: 

- бо кормандони дахлдори Хазина дар мавриди иҷрои вазифаҳои аудити 
дохилӣ дар асоси принсипҳои мустақилияти ташкилӣ ва вазифавӣ ҳамкорӣ намояд 

ва аз онҳо шарҳу тавзеҳот пурсад; 
- ба ҳама гуна ҳуҷҷатҳо ва иттилооте, ки барои иҷрои вазифаҳояш заруранд, 

дастрасӣ дошта бошад; 
- санҷиш ва арзёбии фаъолияти ҳамаи воҳидҳои сохторӣ ва равандҳои кории  

Хазинаро гузаронад. 
14. Аудитори дохилӣ вазифадор аст: 
- фаъолияти худро мутобиқи принсипҳои беғаразӣ, мустақилият ва салоҳияти 

касбӣ амалӣ намояд; 
- махфияти маълумоти гирифташударо таъмин намояд;  

- барномаи санҷиши аудиториро таҳия намояд; 
- ҳисоботҳо ва тавсияҳоро оид ба натиҷаҳои аудитҳои гузаронидашуда омода 

намоя; 
- дигар ваколатҳоро дар доираи вазифаҳои аудитори дохилӣ иҷро намояд.  

16. Аудитори дохилӣ на бояд ба иҷрои вазифаҳое, ки бо фаъолияти аудити 
дохилӣ алоқаманд нестанд ва ба мустақилияти аудити дохилӣ барои беғаразона 

иҷро кардани вазифаҳои худ таъсир мерасонанд, ҷалб карда шавад. 
 

6. Расмиёти назорати дохилӣ 

17. Ҳангоми таҳия ва пешбурди низоми назорати дохилӣ, расмиёти зерини 
назорати дохилӣ аз ҷониби аудитори дохилӣ роҳандозӣ карда мешаванд: 

17.1. Банақшагирии назорати дохилӣ: 
- муайян кардани самтҳо ва равандҳои таҳти назорати дохилӣ қарордошта; 

- таҳияи нақшаи солонаи аудит, ки аз ҷумла самтҳои аввалиндараҷа ва 
даврияти аудитҳоро дар бар мегирад. 

17.2. Ҳуҷҷатгузории равандҳо: 
- таҳия ва пешбурди ҳуҷҷатҳо (санадҳои меъёрӣ) оид ба расмиёти аудити 

дохилӣ, аз ҷумла дастурҳо, қоидаҳо ва стандартҳо; 
- таъмини дастрасӣ ба ҳуҷҷатҳои таҳияшуда барои ҳамаи кормандон.  

17.3. Гузаронидани аудитҳо: 
- тибқи нақшаи тасдиқшуда мунтазам гузаронидани аудитҳо ва арзёбиҳо; 

- арзёбии мутобиқати равандҳо ва амалиётҳо ба стандартҳо ва талаботҳои 
муқарраршуда. 

17.4. Бартараф кардани қонунвайронкуниҳо: 

- муайян ва ҳуҷҷатгузорӣ намудани қонунвайронкуниҳо; 
- таҳия ва татбиқи нақша-чорабиниҳо оид ба рафъи камбудиҳо ва 

қонунвайронкуниҳои муайяншуда, бо назардошти пешгирии такрор шудани онҳо. 
17.5. Ҳисоботдиҳӣ ва тавсияҳо: 

- омодасозии ҳисоботҳо аз рӯи натиҷаҳои аудитҳои гузаронидашуда оид ба 
ҳолати низоми назорати дохилӣ; 

- пешниҳоди тавсияҳо оид ба беҳтар кардани равандҳо ва тартибот. 
17.6. Иртибот бо кормандон: 

- ҷамъоварии фикру мулоҳизаҳо аз кормандон дар бораи татбиқи расмиёти 
назоратӣ; 

- тасҳеҳ ва навсозии расмиёти назоратӣ дар асоси таҳлили натиҷаҳо ва фикру 
мулоҳизаҳо. 

 
7. Ҳисобот оид ба ҳолати низоми назорати дохилӣ  

18. Аудитори дохилӣ дар доираи вазифа ва ваколатҳои пешбинигардида, 

таҳияи ҳисоботи мунтазами ҳолати низоми назорати дохилиро дар Хазина ба роҳ 
мемонад. Ҳисоботи мазкур инҳоро дар бар мегирад: 

- шарҳи ҳолати низоми назорати дохилӣ ва натиҷаҳои фаъолияти аудити 
дохилӣ дар давраи ҳисоботӣ (бо замимаи маводҳои дахлдор ҳангоми зарурат); 

- таҳлили норасоиҳо ва камбудиҳои муайяншуда дар низомҳои баҳисобгирӣ, 
назорати дохилӣ, идоракунии хавфҳо; 

- арзёбии самаранокӣ ва натиҷанокии расмиёти назоратӣ; 
- тавсия ва пешниҳодҳо оид ба беҳтар кардани низоми назорати дохилӣ, 

фаъоляити молиявию хоҷагидорӣ, пешгирӣ ва ҳалли камбудиҳои муайяншуда; 
- дигар масъала ва чорабиниҳои ба салоҳияти аудити дохилӣ дахлдошта 

(натиҷаҳои аудитҳои ғақринақшавӣ, ҳамкорӣ бо аудити берунӣ, иштирок дар 
курсҳои омӯзишӣ, тренингҳо ва ғайра). 

19. Ҳисоботҳо оид ба ҳолати низоми назорати дохилӣ мунтазам (аз рӯи 

натиҷаҳои семоҳа, нимсола ва солона) омода карда шуда, ба раиси Хазина барои 
баррасӣ ва муҳокима, бахусус андешидани чораҳои зарурӣ ҷиҳати рафъи 

камбудиҳои дар рафти санҷиши аудиторӣ муайяншуда, пешниҳод карда мешаванд. 
20. Аудитори дохилӣ ба Шурои нозирон пешниҳодҳои асоснокро оид ба рафъи 

камбудӣ, қонунвайронкуниҳои ҷиддӣ ва хавфҳои назарраси дар равандҳои кории 
Хазина ҷойдошта, агар онҳо ҳалли муносиби худро дар Хазина дар муҳлатҳои 

пешбинишуда наёфта бошанд, манзур менамояд. 

21. Ба Шурои нозирон ҳисоботи солона дар бораи ҳолати низоми назорати 
дохилӣ пешниҳод карда мешавад, ки инҳоро дар бар мегирад: 

- таҳлили ҷамъбастии ҳолати низоми назорати дохилӣ дар соли ҳисоботӣ; 
- шарҳи чорабиниҳои иҷрошуда ва ба нақша гирифташуда оид ба такмили 

низоми назорати дохилӣ; 

- арзёбии тавсияҳо ва чораҳои иҷрошуда оид ба рафъи камбудиҳо. 
 

8. Муқаррароти хотимавӣ 

22. Низомномаи мазкур аз лаҳзаи тасдиқи он аз ҷониби Шурои нозирони 

Хазина эътибор пайдо мекунад. 
23. Тағйиру иловаҳо ба Низомномаи мазкур бо тартиби муқаррарнамудаи 

санадҳои меъёрӣ бо қарори Шурои нозирони Хазина ворид карда мешаванд. 


